
Sharada Ashtakam

ஶாரதா³ஷ்டகம்

ஶைலஸுதா ப⁴வ பா⁴க்³யவிதா⁴த்ரீ
ஶாரத³சந்த்³ரகலாவரதா³த்ரீ ।
ஸுந்த³ரபார்வணபாலநகர்த்ரீ
து³ர்க³திநாஶிநி தே³வ-ஸுநேத்ரீ ॥ 1॥

குங்குமசந்த³நஶீதலதே³ஹா
ஸம்ஸ்க்ரு’தக³ந்த⁴விலோலிதகே³ஹா ।
தா³நவதாரணமாரணமாயா
ஹே பரமேஶ்வரி ஶங்கரஜாயா ॥ 2॥

நீலவலாஹகஶாங்கரத்³ரு’ஷ்டி-
ர்பா⁴ஸ்கரபா⁴ஸுரமோஹநஸ்ரு’ஷ்டி: ।
பார்தி²வபோ⁴க³விஶாரத³தா⁴ரா
மோக்ஷமஹாமுகுடோஜ்ஜ்வலஹாரா ॥ 3॥

ம்ரு’ண்மயமோஹிநி ஸுந்த³ரி நாரீ
ஹே ப⁴வக²ண்டி³நி ஜீவநதா⁴ரீ ।
ஹைமத⁴ராத⁴ரராஜஸுபுத்ரீ
கௌ³ரவஸௌரப⁴வைப⁴வதா³த்ரீ ॥ 4॥

மோஹநஸுந்த³ரதீ⁴-வரமூர்த்தி:
தாரணமாரணகாரணகோ³ப்த்ரீ ।
விஶ்வவிநோத³நநந்தி³தகௌ³ரீ
ஹே மஹிஷாஸுரநாஶநஸௌரீ ॥ 5॥

ஸாரத³ஶாரத³ரூபஸுகாந்தி:
ஶாந்திஸுகா²ம்ரு’தமாநஸமுக்தி: ।
பார்வணமண்டி³நி து:³க²விஸர்கா³
ஹே ஶிவபா⁴மிநி தாரிணி து³ர்கா³॥ 6॥

ஶாரதா³ஷ்டகம்

ஶ்ரீநவராத்ரவிதா⁴நவிதா⁴த்ரீ
யௌகி³கஸித்³தி⁴விதா⁴ரணகோ³த்ரீ ।
தீ³நத³யாஸிதஶீதலச²த்ரா
ஸிம்ஹமஹாப³லதா⁴ரிதபத்ரா ॥ 7॥

ராமத³யாமயவிஶ்வவிஹாரீ-
ப⁴க்திரஸாம்ரு’தஸேவநபௌரீ ।
ஶும்ப⁴நிஶும்ப⁴மஹாமஹிஷாரி:
ஸித்³த⁴ஸுராஸுரதை³விகநாரீ ॥ 8॥

இதி ப்ரதீ³ப்தநந்த³ஶர்மவிரசிதம் ஶாரதா³ஷ்டகம் ஸம்பூர்ணம் ।

